
Testu iruzkina

1. Barne egitura

1.1 Identifikazioa

1.1.1 Testu mota

Testu hau Alemaniaren Kolonialpolitik
-aren ardatz nagusiak definitzen saiatzen da. Testuak politika koloniala du mintzagai, beraz, testu politikoa da, eragin politikoa daukalako. Eragin politiko hau, koloniak antolatzeko eran islatuko da, hortaz, inperialismo-kolonialismo urteetan berebiziko garrantzia du. Juridikoa da testu hau ere, proposatzen diren kolonialpolitik-aren ardatz nagusiak ondorio legalak ekarriko dituztelako. Besteak beste, egileak “herritarren esku uztea”
, “interesdunen esku”,
  anitzetan erabiltzen dituenak, ondorio juridiko zein politikoak izango dituztelako.

Bestalde, testu hau ez da pribatua, baina ez da publikoa ezta ere. Instituzioen artean igorria izateko izan daiteke, instituzioen artean hedatzeko, baina inolaz ere ez herriari, horrela (gordinean) hedatzeko. Kantzilerra (Nire) eta enperadore maiestatearen
 ideiak aurkezten ditu, gai konkretu honen inguruan,  beraz, gobernuko norbaiti igorria izango zen. Nazioak erabaki hauek antzemango zituen, baina testua ez zen egunkarietan, adibidez, agertuko. 

R. Mirallesek
 azaltzen duenez, kanpo “ministerioko” gaiak  sekretuak ziren,  beraz ezin zuten jende askoren eskuetan egon, soilik aukeratu batzuen eskuetan egon zitzakeen monarkak, diplomatikoak eta funtzionario garrantzitsuak; Bismarck, Holstein, Salisbury,...

Hau guztia dela eta, testua politikoa eta juridikoa da baina ez da gehiegi hedatuko, soilik goi-kargu horien eskuetara helduko delako. Herriak, erabaki hauen ondorioak antzemango ditu.

1.1.2 Data


Ez zaigu data agertzen emandako testu honetan, baina aipatzen dituen ideiak direla eta, idatzi zen urtera hurbildu gaitezke. 

Lehen azaldu dudan moduan, testu honen bidez, Alemaniako politika koloniaren ardatzak zehaztu nahi ditu. Hau dela eta, kronologia ikusiz gero, konturatzen gara Alemaniak 1882 urtean izan zuela estreinako aldiz Deutsche Kolonialvereina, edo Batasun Kolonial Alemaniarra. Erakunde edo batasun honek, xede komertzialekin sortu zen, kolonien sorrera bultzatzeko asmoarekin. 1884 urtean bereganatu zituen Alemaniak kolonia gehienak.

Beraz, eta gutun hau, koloniak eratzeko plana , edo hauek sortarazteko ardatzak azaltzen dituenez, kantzilerraren asmoak azalduz, testua, 1883 urtean kokatzen dut, 1883-1884 urteen artean, alegia. Koloniak sortu baino lehen, eta komertzialen nahiak asetzeko xedearekin, hau da, 1882 urtea baino geroago.

1.1.3 Egileak



Testu honen egileak ezabatuak izan dira, baina, berriz ere, esaten duena dela eta, nork idatzia izan den jakin, edo imajinatu gutxienez, dezakegu. 



Horrela, estatu gizon batek idatzi zituela lerro hauek baieztatu dezakegu. Nire asmoa
, gure aldetik
, nire ustez
  moduko formak etengabe erabiltzen ditu, baina hauek Inperioaren betebeharra
, gure sisteman
 bezalakoekin tartekatzen ditu. 



Hortaz, dedukzioz, eta kolonien jardueren ardatzak gutxi batzuen esku zeudela jakinda, ondoriozta dezakegu testua Bismarck kantzilerrak idatzia izan zela.

Otto Von Bismarck: (Schoenhausen 1815-Friedrichsruh 1898). Alemaniar estatu-politikaria. Berlin eta Gottingenen zuzenbidea ikasi zuen. Hainbat kargu ezberdin bete zituen bere bizitzan zehar; Politikari moduan prusiar parlamentuari egon zen lotuta. Alemaniar herrien Dietan Prusiako ordezkari izan zen eta diplomazia kide bezala, enbaxadorea izan zen ere. Militarra ere izan zen, noski. 1862  urtean lehenengo ministro eta kanpo-arazoetako ministro bihurtu zen. Bi urte geroago, Danimarka garaitu zuen Holstein eta Scheleswigeko dukatak kendu zizkiolarik. 1866an Austriaren aurka oldartu eta Sadowan garaitu zituelarik. Bismarck izan zen Alemaniaren bateratze prozesuaren bultzatzaile garrantzitsuena. Alemaniako Ipar Konfederazioa sortu eta Frantzia garaitu zuen guda Franko-Prusiarrean. Alemaniaren Inperio handia sortu zen orduan eta Kantziler izendatu zuten. Paktu eta akordiotan maisu, oreka jokoak eginez, oreka lortzea mantendu zuen. 1890 urtean, Guillermo IIa boterea eskuratu eta gero, dimisioa aurkeztu zuen, bien arteko ezberdintasun politiko-pertsonalak izan zirela eta. 



Guillermo I: (Berlín 22-3-1797 - Berlín 9-3-1888). Errege honen agintaritzan lortu zuen Alemaniak bateratzea.  1861 urtean Prusiako tronua bereganatu zuen eta sei urte geroago, Alemaniar Konfederazioko buruzagi izendatu zuten. Bere ministroa zen Bismarckekin, oso erlazio zuzena, eta eraginkorra mantendu zuen. Bismarcken proposamen antikatolikoak, Vatikanoarekin  ika-mikak sortu zizkioten. Hau hiltzean Guillermo IIa hartu zuen tronua, Federiko IIIak hiru hilabete izan ondoren.Guillermo IIak, oso bestelako asmoak zituen, horregatik Bismarckek dimisioa aurkeztu behar izan zuen. Errege honek eraman zuen politika koloniala izan zela eta, internazionalki istiluak areagotu ziren 1914 urtean eztanda egin zuten arte.
1.2 Etiologia 



Gutun hau, Alemaniaren ikuspuntutik idatzia da, Alemaniaren interesak bermatu nahi dituelarik. Alemaniak koloniak eratu nahi ditu baina beste auzokideek baino oso bestelako egoera dauka. Bere politika koloniala izango denaren oinarriak jarri nahi ditu eta Bismarck kantzilerrak ardatzak, bere ustez, nondik nora joan beharko litzatekeen adierazten du. 



Hau dela eta Alemaniarrek euren modelo propio bat bilatzearen alde azaltzen da “Alemaniaren asmoa ez da Frantziako politika imitatzea, merkatari alemaniarrak laguntzea eta babestea baizik”
. Kantzilerrak bazekien, Alemania herrialde gazte bat zela eta ezin izango zuela Frantzia edo Ingalaterra bezalako potentziekin lehiatu, beraz, estrategia propioaren alde azaltzen da.  Honen harira, “era horretako kolonia sistema bat ezartzeko ez daukagu behar bezala eskarmentutako funtziorik” 
, esaten du. Argi dauka, koloniak behar bezala ezartzeko, plangintza zehatz bat izan behar zutela, baita kualifikatutako funtzionarioak eta momentu horretan ez zuten inolako esperientziarik. Horregatik, argi adierazten du “horrela jardutea garestiegi aterako litzaiguke eta zama ezatsegina izango litzateke gure itsas armadarentzat”
. Bismarckek ez dizkio ateak ixten nolabaiteko koloniak izateari, baina uste du horrela jardunez gero, ez dutela ezer positiborik lortuko. Mota honetako neurriak hartuz gero, Alemania desorekatzea lortuko zutela, bere lehiakideak gainera ez zituztela harrapatuko uste du.



Sistema mota horren aurka dagoenez, berea proposatzen du.  “Inperioaren betebeharra, nire ustez, Inperioko herritarrek urrutian sortutako enpresei babesa ematea da”
. Esaldi honetan antzematen da Kantzilerrarentzat helburu ekonomikoa dituztela koloniak eta ekonomiaren hobekuntza bilatzen duela hauek hedatzean. Zilegi iruditzen zaio babes hori “(..)lantegi, baita herritar horiek eros ditzaketen lurraldeei”
 ere hedatzea. Honen zergatia argia da, enpresa horien funtzionamendu egokia Alemaniaren alde egiten du. Gainera, iniziatiba esku pribatuetan uste du, hau da, estatua iniziatiba pribatuari beharrezko laguntza ematen dio; lekuan askatasun osoz jardun ahal izango dutela ziurta dezake, segurtasuna izango dutela eta abar, baina benetan, hainbat destakamendu militar besterik ez ditu izango lekuan, herritar alemaniarren seguritatea bermatuz, beraz, estatua salbu geratuko da beti. Laburbilduz, enpresa, enpresarien esku geratuko zela. 



Beste aldetik proposatzen zen plana, oso bestelakoa zen; “lurralde bat erosi ondoren, soldadu talde bat eta funtzionarioak jartzen dira han, eta ondoren, jendeari gonbita egiten zaio toki hartara bizitzera joan dadin”
. Bismarckek berak, estrategia hau definitzeko “negatibo”
  edo “koloniak sortzeko era artifiziala”
 moduan definitzen du.



Bismarckek uste zuen koloniak “abentura pertsonalen” moduan hartu behar zituela Alemaniak eta, horregatik Inperioak, Inperioaren ogasunak, ez zuela “ezertxo ere gastatu behar”
. Ahalegin handia egiten du bi gauza ezberdintzen, batetik “logistika mailako laguntza” eta bestetik laguntza ekonomikoa, testua ulertzeko berebiziko garrantzia dutenak. Liberalismoaren teoriei jarraiki, gizabanakoaren askatasuna, diru fluxuen mugimendu askea, konpetentzia, librekanbrismoa... Gizabanakoa askeek eskubide osoa daukate, euren negozioei ekiteko, hauek gainera, Inperioaren interesen alde egiten dutenean, baina oso bestelakoa da Kantzilerrarentzat Inperioaren alde egitea gizabanako askeek euren negozio pribatuak irekitzean, eta proposatzen duten moduko kolonialpolitik bat abiatzea. Hau dela eta, 



“Nire asmoa(...)koloniaren fundazioaren eta garapen materialen erantzukizun oso-osoa itsasoaz bestaldera merkataritzara lanetara gure herritarren  jardueraren eta espirituaren esku uztea da”



Gainera, beste arazo bati erantzuna emango liekete Bismarcken plangintza jarraituz gero, inmigrazioaren gaiari, alegia. Bere planari jarraiki “alemaniar askok eta askok irtenbide naturala aurki baitezakete horrela” 
. Argi dago, kolonietako enpresa pribatu horiek, aurrera ateratzen baziren, hainbat postu “kualifikatu” behar izango zituztela, bertako indigenek egingo zituzten  lan gogorrenak, baina idazkaritza lanak, komunikazio lanak...halabeharrez, alemaniar herritarren esku geratuko ziren. Kontuan hartu beharreko datua da 1850-1914 urteen artean 50 miloi europar inguruk, bere mugetatik atera eta kolonietara joan zirela.



Alderdi hau ere, bestearen aurka jotzeko erabiltzen du. Horrela,  hasieratik jakinarazten du “gure aldetik ez litzateke politikoki oso egokia izango inongo interesik ez dugun lurraldeetan sartzea Alemaniako emigrazioari gezurrezko estimulu bat ematearren”
. Bi termino kontrajartzen ditu, naturaltasuna eta gezurrezko estimulua. 



Kantzilerrak bereganatuko dituzten koloniei egitura juridiko bat emateko orduan, “interesdunen esku utzi”
 behar dela aski argi dauka. Hala ere, Inperioaren izenean, eta honekin komunikatzeko, figura administratibo goren moduko bat proposatzen du, “kontsul edo ministro egoiliar izena hartuko lezakeena”
. Hau izango zen kexak eta iradokizunak bilduko zituena , agian, 1898 urtean Espainiar Kuban gertatu zena ekiditeko eta Alemaniar “kreolak” pozik mantentzeko. Honen ildoan, , “europarrei dagokienez,  jurisdikzio europar baten aukera baizik ez zaie utzi behar”
. Edo beste hitzetan, Alemaniar Inperioaren interesak babesten duen jurisdikzioa. Era berean, “merkatarien artean sor litezkeen desadostasunak Bremengo edo Hanburgoko edo beste edozein tokiko itsas edo merkataritza epaitegian konpondu ahal izango lirateke”
, hau da, marko juridiko alemaniarraren luzapen bat besterik ez zen izango Bismarcken proposamena. 



Alemaniak bazekien, bere papera, eta interes handia, Europan zegoela, Europako “zuzendaritzan” jarraitu nahi zuen, bere interesak hoberen defendatzeko gunea bertan zegoela, horrela mantenduko zuelako Frantzia isolatua eta Ingalaterra, era bat edo bestean kontrolatua. Beraz, eta kontinentean edozein arazori ondo aurre egin ahal izateko, ez zuen soldadu talderik kolonietan mantendu nahi. Hala ere, eta lehen azaldu bezala, kolonietako enpresek “Alemaniako Inperioak lagundua eta babestua. Inguruko auzotarren zein beste herrialdeetatik datozen irainetatik babestuko dugu ”
, logistika laguntzaren alde, berriz ere. Ez dituzte probintzia berriak nahi, desgaste handia izango zirelako, errentagarriak aspektu gutxitan, behar bezala eskarmentutako funtzionarioak ez zituztelako...hauen aspirazioak oso bestelakoak ziren.



“Gure asmoa ez da probintziak sortzea, merkataritza enpresak eta bestelakoak gure babespean hartzea baizik, gero erabat garatuta daudenean burujabetasuna eskura dezaten; burujabetasun komertziala”
. Hau ordea badakite nola garatu, badakite nola lagundu behar dieten enpresei hauek benetako sustapen bat izan dezaten, liberalismoaren programari jarraituz, Ingalaterraren ereduari bere oniritzia ematen dio Bismarckek “Gutxiago interesatzen zait itsasoaz bestaldeko probintziak anexionatzen diren moduaz baliatzea, Ingalaterrako errege lizentzien antzeko frankiziak emanez...”  Hau da, bertara joan nahi diren enpresariak ez dute inolako trabarik izango, baina ezberdintasun lexiko garrantzitsu bat egiten du anexionatu terminoa erabiltzean. Anexio ekonomikoaren aldeko apustua egiten ari da, lizentzien bitartez, alegia, ez ordea, argi utzi du, probintzia berriak sortzea. 



Era honetan jardutea, ezin dakioke inongo kalterik ekarri Inperioari berak aitortzen duen moduan “Kalteak ez dio inperioari eragingo”
, ezin diolako eragin iniziatiba, arestian azaldu bezala, pribatua bada, “enpresaburuen kontua izango da, okertu diren seinale izango delako”
 edo beste era batean, guk behar zituzten baliabideak eman dizkiegu, etxekoa, benetan interesatzen zaiguna zabartu gabe, baina haien ideiak ez du arrakastarik izan, beraz, erantzukizuna, esku pribatuetara bueltatzen da zuzenean guk egin behar genuena egin dugulako. 



Azken paragrafoan bi sistemen arteko aldea deskribatu egiten du, biak konparatzen ditu. Berea ez den planean, “frantses” ezizena jartzen dionari, “gobernuak aldi bakoitzean neurtu nahi du enpresa ona ote den, edo haren bilakaeran konfiantzarik izan ote daitekeen”
sistema horretan gobernua desgaste handia pairatzen ari delako, sistema horren preso delako, berak bultzatu duelako, beraz, erantzukizuna berea delako. “Gure sisteman partikularrari uzten diogu aukera”
, liberalismoaren teoria garrantzitsuena, ate guztiak irekiak “eta dena ondo doala ikusten badugu, handitzen eta aurrera egiten duela, eta Inperioaren babesa eskatzen badu, orduan eskatutako laguntza ematen diogu.”
 Arazoak baldin baditu noski, herritarrei, eskatutako laguntza emango zaie 31 eta 32 lerroetan azaldu bezala. 



“Ezin izango genioke, eskubidez, ezetz esan horrelako eskaera bati”. Zeinek emango ziokeen ba ezetza bere ekonomia hedatuko zuen edozeri? Enpresa hauek, beraien gizarte egoitzak (sede social), Inperioan mantenduko lukete, bertan zergak ordainduz, giza ogasunaren mesedeetan, inmigrazioari benetako ebazpen bat emanez, liberalismoaren teoriari jarraiki, beste potentziekin lehia desegoki bat hasi gabe, Europan lekua galdu gabe. Beharrezko garantiekin. 
“Audaces fortuna iuvat”

Hitzak:



Frantses sistema eta babesa dira hitz klabeak. Testuan azalduak daude, baita azpimarratuak ere.



Lorazain lana eta zuhaitzaren metafora: Bismarck metafora hau erabiltzean, Alemaniaren politika kolonialaz ari da. Iniziatiba pribatua bultzatu nahi du bereziki, baina hau animatzeko, maileguak onartzearen alde dago, eta baita ere, arazoak egonez gero, ejertzitoa bidaltzearen alde. Dena dela, enpresa gaizki badoa, erantzukizuna enpresariaren eskuetan geratuko da oso-osorik, Inperioak bete behar zuen papera bete duelako, eta orain, haiei dagokielako zuhaitza bizirik ateratzea. “Maileguak eta logistika laguntzak eman dizkizuegu, bestea zuen ardura da.”
  Bismarckek bazekien, abentura kolonialek sekulako negozioa izan zitekeela, baina ondo eramanda egonez gero. Bazekien ere, beste hainbat kasuetan ikaragarrizko kargan bilakatu zirela estatuentzat,  hortaz, herrialdeentzat.
 Ez zuen hau nahi, besteengandik ikasi zuen, eta iniziatiba pribatuen eskuetan ustea nahiago izan zuen. Horregatik lorazain lana, haziak landatuak zituelako; zuhaitza atera edo ez, iniziatiba pribatuaren esku.

2. Kanpo egitura



Bismarcken proposamena ulertzeko hainbat faktore eta egoera ulertu behar dira. Alemania nazio sortu berria zen, eta ez zeukan inolako esperientziarik halako “abenturetan”. Bere lehiakideak zirenak, esperientzi izugarria zeukaten. Besteak beste, gogoratu beharra dago, Ingalaterrak adibidez XVI. mendean hasi zela kolonizazioekin, Ipar Amerikan, hain zuzen. 1576 urtean Frobisherek saiatu zuen lehenengo kolonia egiten, baina ez zuen arrakastarik lortu. Sir Humprhrey Gilberrek, 1583 urtean saiatu zen, eta honek bai arrakasta lortu zuen. Hala ere, arazo handiak izan zituen indigenekin, bereziki, koloniak hedatuz joan zirenean; Grenville hegoaldean, Ipar Karolinan, Virginian... 1664 urtean, Amsterdan-Berriaren aurka oldartu ziren Britainiarrak, Holandarren eskuetan zegoena. Honek egoerari buruzko datu interesgarriak ematen dizkigu ezin pentsa dezakegulako koloniak egitea enpresa erreza zela. Koloniak egiteko, baliabideak behar ziren, eta esperientzia. Kantzilerrak bazekien hau eta horregatik ez zuen “frantses” plana egokitzat hartzen. 



Frantzia, Bismarckek isolatuta mantendu nahi zuena, “Mundu berria” XVII. mendean deskubritu zuen . Frantziaren kasuan ere, lehenengo kolonia sortu nahi izan zuenean, arazoak izan zituen. Fort Caroline hartu zuen 1564 urtean, baina espainiarrek urte bat geroago, txikitu egin zuten. Hala ere, Frantziak, denborarekin kolonia piloa sortu zituen, besteak beste, Alabaman, Missipin, Luisiana, Quebec, Michigan, San Luis.... Hegoamerikan 1604 urtean sartu zen, Karibean...Espainia, Portugal eta Holandak, beraien inperioaren hainbat zati mantentzen zituzten oraindik.



Beraz, Bismarckek, 300 urtetako aldea ikusten zuen, lehiakideekiko urrunegi ikusten zuen bere burua, eta gainera, bazekien bere papera, kontinentean zegoela. Bertan bere interesak defenda zitzakeelako, oso gustukoa zeukan epaile papera egin zezakeelako eta, Europan azken batean, ziur sentitzen zelako. 



Hala ere, Kolonialismoa, nahiz eta XIX. mendean ez sortu, mende honen ezaugarri garrantzitsu batean bilakatu zen, ikusi dugun moduan. Kolonialismoa, potentzia batek bere gobernu eta administrazioa beste lurralde batean ezartzen duenean sortzen den menpekotasun erlazioari deritzo. Fenomenoa ulertzen bi zita lagun gaitezke; Jules Ferryk esaten zuen “kolonizazioa, politika industrialaren alaba da” eta Josph Chamberlainek “Imperioa komertzioa da”



Aztergai daukagun testua, “Inperio urteak” bezala ezagutzen den garaian dago idatzia. Koloniak eratzeko karrera bat zegoen, horrela, potentzien nahia besteek baino kolonia gehiago bereganatzea izan zen 1870-1945 urteen artean . Potentziek mundua pastel bat balitza banatu zuten, bere ohiturak, estatu forma, instituzioak... ezarriz Munduaren “europeizazioaz” hitz egiten da urte hauek aipatzean . Fase desberdinak egon ziren baina I. Mundu Gerra gertatzean, kontutan izan behar da  munduko lurrazalaren %85 Europarren esku zegoela. “Inperialismo urteak” (1870-1914) etapa sakonena izan ziren eta momentu honetan Alemaniaren sorrera faktore guztiz klabe bat izan zen. 



Bismarckentzat, Alemaniaren bateratzearen bultzatzaile handienarentzat, ase zegoen nazioa zen jaioberria. Are gehiago, ase eta kontserbadorea. Hau dela eta, bere politika, Europan lortutako posizioa mantentzeko izango da. Horretarako, bere politikak hiru ardatz nagusi izan zituen. Batetik, Frantziaren bakartze diplomatikoa,  bere kanpo politikaren ezaugarri garrantzitsuena bilakatzen joan zena. Frantziaren bakartzea, Bismarcken nahiari loturik egon zen momentu oron, 1890 urtera arte.



Bigarren ardatza, Austria-Hungariaren biziraupena potentzia moduan bilatu zuen. Austriarekin aliantza bere diplomaziaren atal garrantzitsuenetarikoa izan zen eta beste guztiaren eraikitzea ahalbidetzen zuen gainera. 1879 urtean Duplice  izenarekin ezaguna den akordioa sinatu zuten. Akordio honen bitartez, Errusiaren aurka egitea onartu zen, akordiotik kanpo utziz. Zigor moduan egon zen, Errusiak Balkanetako gatazkan eramandako jarreragatik. 1918 urtera arte iraun zuen, baina aldaketekin. Errusiaren eraso baten aurrean elkar laguntza militarra adostu zuten eta beste potentzia baten erasoaren aurrean, neutralitatea. Egoera hau ez zitzaion gehiegi gustatzen Kantzilerrari Frantzia Errusiarekin bat egin zezakeelako eta horregatik, komeni ez zitzaiolako, 3 enperadoreen aurkako akordioa bultzatzen saiatu zen. 



1881 urtean lortu zuen hau sinatzea, Alexandro IIa hil eta Alexandro III a Tsarra boterea eskuratzean. Ultrakontserbadorea zen hau Frantziar Errepublikarekiko gorroto ikaragarria zuen. Beraz, Bismarck, estratega abila zena, Aliantza Santuan inspiratutako akordioa bilatu zuen, xamurragoa zen arren. Tsarrak gainera ez zuen isolatuta bere buruan ikusi nahi Krimean gertatu zen moduan.



Bere kanpo politikaren hirugarren hanka, meritu gehien daukana, arartekotasun lana egitea izan zen Austria-Hungaria eta Errusiaren artean, bien bizikidetza ahalbidetu zuena, alegia.



Tentsio handiena Frantzia eta Britainia Handiaren artean gertatu zen. Biek nahi zuten Mediterraneoaren kontrola. Frantziak mendebaldetik ekialdera osatu nahiko du inperio jarraitua (Algeriatik Senegalera ) eta Britainia Handiak El Kairotik El Kabora. Bismarcken urrezko aukera izan zen Afrikan ere protagonismoa hartzeko, eta berriz ere hain gustuko zuen paperean. Horrela, Konferentzia Internazional bat antolatu zuen Berlinen, 1884ko azarotik 1885ko otsaila arte iraun zuena. Bilatzen zena “ potentzien arteko elkar ulertzea eta  Afrikar kontinentearen okupazioa nolabait arrazionalizatze zuten arau batzuk ere ezartzea” bestalde “afrikarren ongizate morala eta materiala”. Hartu ziren erabaki garrantzitsuenen artean;  Kongon merkataritza askatasuna ezartzea, esklaboen salmenta debekatzea, lurralde batzuen neutraltasuna...Liskarrak baretzeko bakarrik balio izan zuen, baina ez ekiditeko, garapen mota honek I. Mundu Gerrara eraman zituelako istiluak Asia aldera ere hedatzean.


Alemaniak egoera ezin hobe batetik abiatu zen 1870 urtean. Hainbat garaipen militarren ondoren, bere politikari 180º aldaketa eman zion. Bakezale bat izatera igaro zen Bismarck. Horrela, bateratzea kontsakratzera jo zuen. Bai kanpo politikan, baita barne politikan ere. Alemaniar askok eta askok bateratuak baino konkistatuak sentitzen ziren eta faktore hauek, Alemania potentzia kontserbadore batean bilakatu zuten. 42 miloi inguruko populazioa zeukan, ikaragarrizko botere ekonomikoa eta  sekulako ejertzitoa. Hala ere, Bismarckek, nagusitasun hau, bakearen alde egiteko erabili zuen. Gizon on bat balitza, epaile lana hartu eta potentzia (guztiz) militarizatuen arteko seguritatea mantentzeari ekin zion. “Bake armatuaren” Europa izan zen bere legatua baina txispa bakan bat behar zen sua pizteko. Hau, Orienteko auziarekin heldu zen.  



  1888 urtean Guillermo I hil zen eta Federiko III tronua hartu zuen hiru hilabeteetarako. Ondoren Guillermo IIak hartu zuen tronua eta honen asmoak eta Kantzilerrarenak oso bestelakoak zirenez 1890ko martxoan dimisioa aurkeztu zuen. 


Guillermo II.aren agerpena afera kolonialak okertuko ditu tentsioa areagotuz Alemaniaren kanpo politikari ikaragarrizko bira emanez. “Realpolitik” batetik, Bismarcken lehentasunak, “Weltpolitik” batera izan zen saltoa, eta oreka, ezegonkortasuna bilakatu zuen Guillermo II.ak nazioarteko politika. 

3. Ondorioak


Urte eta erabaki hauen ondorioak ez ziren urte haietan geratu eta gero ezabatu. Batetik, Afrika “hirugarren mundua” deritzogun horretan bilakatu zen. Mundu hedakuntza daukaten enpresek, kontratu guztiz abantailatsuak sinatu zituzten bertako “altxor” natural guztiak ustiatzeko eta nahiz II. Mundu Gerraren ondoren “deskolonizazio” prozesu bat abiatu zen, botere faktikoak bertan jarraitu zuten. Batetik, munduaren “europeizazioa” jada egina zegoen eta estatu boteretsuek, lehenengo mundukoak, alegia, beraien ekonomia modeloekin jarraitu dute. Horrela, garapen eredu bilakatu dira, erreferentzia ekonomikoan, politikoan (beraien “demokraziekin”) eta abar. 


Hau dela eta, bere mailan jartzeko, Afrikar estatuek, beraien ekonomi xumeei on egiten ari zirelakoan, lehen aipatutako kontratu motak sinatu dituzte, baina beti galtzen ateratzen dira. Gainera, ekonomiak suspertzeko FMIren kredituak hartu eta egun, kanpo zor ikaragarriak dauzkate. Horrela ezin dira “jokutik” atera, bestela FMIk
 neurriak hartuko lituzke eta hauen artean, latzena, bahiturarena dago, ekonomiak guztiz itotzen dituena.  


Kapitalismoak mundu merkatu bat egituratu du, merkatu ekonomia moduan ezagutzen dena. Arazoa, berriz ere, Iparraldea industrializatuta dagoela eta hegoaldea guztiz desindustrializatuta da, mundua hiru zatitan banatuta geratzen delarik. Metropoli-kolonia erlazioari lexiko aldaketa bat besterik ez zaio egin. Ekonomiaren globalizazioak gainera, desberdintasunen handitzea ekarri du. Potato taldeak abesten zuen moduan, “Economía de mercado es un robo” bai, lapurtze bat da hegoaldeko estatuentzat.


Kolonialismoa kapitalismotik agertu zen. Esklabutzaren bidez koloniak sekulako balioa hartu zuten eta koloniek izan ziren merkataritza sustatu zutenak. XIX. mendean, inperialismora igarotzean, kapitalismoa mundu osoa zapaltzen  zuen sistema batean bihurtu zen. Nazio gutxi batzuek, beste guztiak zanpatzen zituzten eta nazio zapalduen erresistentziak herri altxamenduei ireki zien bidea. Urriko Iraultzak sistema koloniala galbidera eramaten hasi zen, nazio askapenerako iraultzak ugarituz. II Guda Mundiala amaitzean, inperio kolonial izugarriak desintegratzen hasi ziren. 


Kolonietako kontrol politikoa galtzean, inperialistak euren kontrol ekonomikoa mantentzen saiatu ziren, baina eredu desberdinekin.  Neokolonialismoaren ordua heldu zen. Kapital esportazioen bidez, bloke oldarkorrei hauek gehitzen saiatuz, laguntza  militarra emanez, laguntza ekonomikoa emanez, enpresa “autoktonoak” eratuz eta abar. Nahiz eta deskolonizazio etapa bukatzean, independentzia lortu zuten, inperialismoak, haien baliabideak ustiatzen jarraitu zuen, metodo ekonomikoak erabiliz eta estatu erabakietan esku hartuz.

Ezberdintasuna da orain kapital monopolistak, esfera ekonomikoa, politikoa eta ideologikoa kontrolatzen dituela, horregatik hainbatek kapitalismo monopolista bezala definitzen dute.

Gaur egun, kapital kontzentrazioa hain urrun heldu da, non  monopolioak sortarazi egin dituen (kartelak, holdingak, trustak, kontsorzioak) eta konpetentzia askea, konpetentzia monopolistetatik aldarazi dituela. Azkenaldian daukagu horren adibide zehatz bat, Endesa, EON eta Eneelkin.

Gainera bankuetako kapitala (La Caixa), industrialarekin bat egiten du, bere oinarrian finantza kapitala sortuz (Accionarekin bat eginez). Kapitalen esportazioak, berebiziko garrantzia hartzen du, bloke monopolista-kapitalistak sortzen joaten delako (muga nazionaletatik haraindi, noski).  

Hauek, mundua banatzen joaten dira, euren eragina daukaten esferak sortuz. Interesa daukaten lekuetan presio ikaragarriak egiten dituzte, estatu kolpeak emanez (Birmania, Venezuela
, Txile
, Irak
, Nicaragua
, Errepublika Dominikanoan
...) herriak hartutako erabaki demokratikoei kasu egin gabe; era guztietako teknikak erabiliz euren nahiak ase gera daitezen. 
Michel Collon idazle frantziarrak azaltzen duenez, guda globala hasi da. Estatuak, monopolioen esanetara daude, monopolista berak direlako estatuak gobernatzen dutenak, hauteskunde kanpainak ordaindu eta gero.

 AEBak dira estrategia kapitalistaren adibiderik garbiena. 2001 urteko ekintza terroristen ondoren aurrera eramaten ari diren estrategia ez dira kasualitatea. Bost objektibo jarraitzen dituzte; 1) Asia erdialdeko petrolioaren kontrola bereganatzea
, 2) Base militarrak Asia erdialdean ezartzea, Errusia eta Txina artean, hain zuzen.
 3) Saudi Arabiarekiko kontrola mantentzea
. 4) Ekonomia militarizatzea egungo krisialditik ateratzeko
. 5) Hirugarren munduan ematen ari den erresistentziarekin bukatzea
, baita antiglobalizazio mugimenduarekin
 ere.

“El peor analfabeto es el analfabeto político. No oye, no habla, no

participa de los acontecimientos políticos. No sabe que el costo

de la vida, el precio de las habas, del pan, de la harina, del vestido

del zapato y de los remedios, dependen de decisiones políticas. El

analfabeto político es tan burro que se enorgullece y ensancha el

pecho diciendo que odia la política. No sabe que de su ignorancia

política nace la prostituta, el menor abandonado y el peor de

todos los bandidos que es el político corrupto, mequetrefe y

lacayo de las empresas nacionales y multinacionales”.
Bertold Brecht

